
ACCESS NG PUBLIKO AT
PAGIGING KUMPIDENSIYAL

Kapag nagsumite ka ng apela, isinusuko mo ang karapatan mo sa pagiging kumpidensiyal hinggil
sa lahat ng impormasyong ibinigay sa Office of Tax Appeals (OTA) kaugnay ng apela.

Bukas sa publiko ang mga pagdinig ng OTA sa pangkalahatan. Karaniwang nila-livestream sa
YouTube channel ng OTA ang mga pagdinig at mapapanood ito habang isinasagawa ang pagdinig
at pagkatapos nito. Kapag hiniling sa pamamagitan ng sulat, maaaring pagkalooban ang mga
nagbabayad ng buwis ng pagdinig na sarado sa publiko sa mga sumusunod na sitwasyon:

A. Kapag may mga trade secret, kumpidensiyal na pananaliksik o development, o iba
pang impormasyong posibleng magdulot ng kahihiyan o panliligalig na nauugnay sa
apela; o

B. Kapag kinakailangan ito para matiyak ang patas na pagdinig.
Maglalathala ang OTA ng nakasulat na Opinyon tungkol sa inyong apela sa website ng OTA.

Magiging bahagi ng pampublikong tala ang lahat ng dokumentong isusumite mo kasama ang
inyong apela. Ang sinumang miyembro ng publiko ay maaaring humiling ng kopya ng anumang
dokumentong isusumite ninyo, at iniaatas ng batas na sumunod sa kahilingang iyon ang OTA.
Kung ang OTA ay magbibigay ng kopya ng mga dokumento ng inyong apela sa isang miyembro
ng publiko, hindi babanggitin (aalisin) ng OTA ang personal na impormasyon (halimbawa,
inyong address ng tahanan, numero ng telepono, at social security number) para magtanggol
laban sa pagnanakaw ng pagkakakilanlan. Maaaring magtago ang OTA ng mga record mula sa
pagkakalahad sa publiko kung maipapakita ninyong may magandang dahilan para gawin ito.

